STELLENBERGER

Desember 2021

STELLENBERG
GEMEENTE

Skenk ons ’n helder Somerkersfees ...

Deur: Sanél Joubert

Met die intrap in 2021 is ons met 'n verbod op die genieting van strande, asook alle alkoholiese drankies en
'n allemintige vroeé aandklokreél begroet. Die Covid-19-pandemie het 'n hele klompie landsburgers se
langverwagte seevakansies en oujaarsvieringe in die wiele gery en die vreugdevure vir die nuwe jaar het toe
al laag gebrand.

In Maartmaand tref 'n aardskuddende skok ons kerkgemeenskap toe ons 'n geliefde lidmaat en
oudpredikantsvrou moes groet — onverwags, skrikwekkend en so sinneloos. Lees meer . . .

Callie groet, maar bly 'n Stellenberger

Ds. Callie Visagie is een van die gelukkige mense wie se voorkoms glad nie sy ouderdom verraai nie, maar
glo dit of nie, hy bereik in Januarie 2022 aftreeouderdom en gaan dan na 39 jaar in die bediening as leraar
van die NG Kerk, uittree. Hy was 25 jaar en een maand lank leraar by Stellenberg-gemeente en
Stellenberger het met hom gesels oor die wel en wee van 'n leeftyd se diens aan 'n gemeente en sy mense.

Jy is nou al 25 jaar (en een maand) 'n voltydse leraar van Stellenberg-gemeente en voorheen was jy
'n predikant in Wellington. Hoe het jy destyds oor die beroep na 'n stadsgemeente gevoel en wat het
die deurslag gegee dat jy die beroep aanvaar het?

Lees meer. . .


https://www.stellenberg.co.za/skenk-ons-n-helder-somerkersfees/
https://www.stellenberg.co.za/callie-groet-maar-bly-n-stellenberger/

Marieta vertel dat Callie altyd besig is om iets in die kombuis aanmekaar te slaan. As dit nie die befaamde fudge is
nie, waag hy sy hand aan skuinskoek. Dié lekkerny is veral gewild in die Hantam, Noord-Kaap en verg 'n besondere
slag om met sukses gemaak te word. Die foto is deur Marieta geneem om vir die Vosburgers te wys Callie maak
hulle kontreikos.

2022 — 'n Jaar van "behoort" in Stellenberg

Deur: Ds. Marius Breytenbach

Wat is jou enigste troos in lewe en sterwe? In Romeine 14:7-9 antwoord Paulus: “Niemand van ons leef tog vir
homself nie, en niemand sterf vir homself nie. As ons lewe, lewe ons tot eer van die Here; en as ons sterwe, sterfons

tot eer van die Here. Of ons dan lewe of sterwe, ons behoort aan die Here”. Lees meer. . .

Die hart van die feesmark
is die mense
Karen Visagie (links) en Lindy van Wyk de Vries (regs)

het vanjaar die groot taak aangepak om die feesmark te
reél en dit boonop in die onseker en uitdagende


https://www.stellenberg.co.za/2022-n-jaar-van-behoort-in-stellenberg/

. Lees meer.. . .

landskap wat deur die Covid-19-pandemie geskep is.

Karen sé dat die eerste besluit wat sy en die
feesmarkkomitee geneem het, was om die onkoste
verbonde aan die mark so laag as moontlik te hou.

Gebottelde hoop

Die gemeente se hande-en-rande-groep bestaan uit 'n groep
weldoeners wat weekliks verantwoordelikheid aanvaar vir die
voorbereiding, kook en uitdeel van liters en liters sop aan
minderbevoorregte gesinne.

In die laaste kwartaal van dié jaar pak hierdie groep ywerige helpers
toe sommer nog ’'n projek aan en besluit om leé glaskoffieflesse met
droé sopbestanddele te vul. “Die flesse-vol-hoop, soos die projek
bekend staan, bied aan vier mense 'n maaltyd,” s& Anéne Nortier,
projekleier. Lees meer . . .

Ons vier 50 genade-jare


https://www.stellenberg.co.za/die-hart-van-die-feesmark-is-die-mense/
https://www.stellenberg.co.za/gebottelde-hoop/

“Wat 'n vreugde en voorreg was dit nie om op 31 Oktober, op 'n volmaakte, windstil Kaapse lentedag, die
gemeente se 50 genade-jare met 'n buitelugfeesdiens te vier nie,” sé ds. Callie Visagie.

“Stellenberg-gemeente se storie is ook deel van soveel lidmate se stories — dope, troues, uitreike,
belydenisafleggings, ongelukkig ook begrafnisse. Al die gebeure vorm deel van ons almal se stories. Vir ons
as leraarspan was dit 'n wonderlike seén en beslis die kersie op die verjaarsdagkoek dat soveel lidmate die
geleentheid kon bywoon, dat die weer perfek was en dat ons die voorreg kon smaak om weer ons oudkollegas
en hul gades te sien.

“Ds. Christo Alheit met sy skerp humorsin en gepaste boodskap was een van die hoogtepunte op die
feesprogram. Hy het die kollig gedeel met Johannes en Raimondo van Staden-Slabbert se pragtige aanbieding
van die Oorwinningslied.”

Foto links: Ds. Hanno Ackerman en Daniél Burger plaas die tydkapsule in 'n opening in die kerkmuur.



Brenda Visser, kinderwerker, het die boks vol interessanthede wat sommige van 2021 se gebeure
weerspieél, gevul. 'n Mens wonder wat die mense in 2041 van die gesigmasker gaan dink?

Foto regs: Oudleraars en kerkkantoorpersoneel het elkeen een van Kallie Viok ('n lidmaat sedert 1995) se
pom-pom-spekboompies wat hy kweek, as geskenk ontvang. Hy het maande lank dié spesiale boompies
vertroetel.

Karin verruil die kantoorlewe vir
die buitelewe

Karin Barter het min bekendstelling nodig nadat sy die afgelope 20 jaar
die ontvangstoonbank van die kerkkantoor beman het. Sy vertel dat sy
in Oktober 2000 tydelik by die feesmark uitgehelp het en toe is sy die
daaropvolgende jaar voltyds by die kerkkantoor aangestel.

k|

Sondae is malhare-dag by
Stellenberg

Brenda Visser, kinderwerker, het op Sondag 7 November gesorg vir 'n
bietjie kleur by die Annibrand Junior-groepe met haar helder gekleurde
haardos wat enige reénboog maar bleek sou laat vertoon.

Langs haar op die foto staan Jacques Holtzhausen met sy lekker dik
bos dreadlocks. Jacques woon in Delft en het by Stellenberg-
gemeente betrokke geraak nadat hy en ds. Why Duvenhage mekaar
ontmoet het. Lees meer . . .

So lyk eredienste in 2022

Deur: Ds. Marius Breytenbach

Na meer as 18 maande van konstant veranderende Covid-19-
grendelmaatreéls, waartydens ons noodgedwonge aanpassings aan
eredienste moes maak, hoop ons om in 2022 uiteindelik weer terug te
keer na ons ou eredienstye. Ons is baie dankbaar dat ons ten spyte
van die uitdagende omstandighede die afgelope aantal maande,
steeds met ons oggend-, familie- en meditatiewe dienste, asook die
Relevantdiens, kon voortgaan. Dankie vir almal se geduld en
meelewing die afgelope byna twee jaar. Lees meer. . .

Wat moet jy in 2022 van die Annibrand-


https://www.stellenberg.co.za/karin-verruil-die-kantoorlewe-vir-die-buitelewe/

jeugbediening weet?

Registrasie vir Annibrand Senior en Junior (kategese). Registreer jou kind/ers aanlyn vir kategese. Die
registrasieproses kan via die gemeente se webwerf (www.stellenberg.co.za) gedoen word. Die skakels vir die
registrasieproses sal vanaf Maandag 17 Januarie 2022 op die webwerf beskikbaar wees.

Die aanlyn proses is vinnig en ouers kan dit op hulle tyd en in die gerief van hul eie huise doen. Diegene wat egter
verkies om hulle kinders persoonlik te laat registreer, kan dit die eerste drie Sondae van die eerste skoolkwartaal na
die familiediens doen. Lees meer. ..

Die Sonneblom-storie

“Ons het baie jare lank elke Julievakansie met 'n span jongmense na Prins Albert en spesifiek die
gemeenskap in Noordeind, uitgereik,” sé Etienne van Wyk, lid van die Stellenberg Omgeetrust. “Ek het
mettertyd 'n onvergenoegde gevoel oor die uitreike begin ontwikkel omdat dit vir my duidelik geword het dat
ons jaarliks net 'n pleister op 'n baie dieperliggende probleem gaan plak. Moet my nie verkeerd verstaan nie
— die uitreike het wonderlike werk gedoen, maar ek het begin besef dat om werklik 'n langdurige impak te
maak, moes iets meer substansieels en permanents gedoen word.

Lees meer. . .


https://www.stellenberg.co.za/wat-jy-in-2022-van-die-annibrand-jeugbediening-moet-weet/
https://youtu.be/hGE1FAdFFmw
https://www.stellenberg.co.za/die-sonneblom-storie/

